
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Коми Республикаса государственнöй да 

муниципальнöй социальнöя могмöдан учреждениеясöн 

олöма гражданалы да инвалидъяслы сетöм

социальнöй услугаяс вылö тарифъяс вынсьöдöм йылысь

«Олöма гражданаöс да инвалидъясöс социальнöя могмöдöм йылысь» Федеральнöй оланпас да «Государственнöй да муниципальнöй социальнöя могмöдан учреждениеясöн олöма гражданалы да инвалидъяслы социальнöй услугаяс сетöмысь мынтысян пöрадок да условиеяс йылысь» Россия Федерацияса Правительстволöн 1996 во апрель 15 лунся 473 №-а шуöм олöмö пöртöм могысь Коми Республикаса Правительство шуис:

1. Тшöктыны Коми Республикаса региональнöй энергетическöй комиссиялы - Тариф комитетлы вынсьöдны Коми Республикаса государственнöй да муниципальнöй социальнöя могмöдан учреждениеясöн олöма гражданалы да инвалидъяслы сетöм социальнöй услугаяс  вылö тарифъяс.

2. Вынсьöдны Коми Республикаса государственнöй да муниципальнöй социальнöя могмöдан учреждениеясöн олöма гражданалы да инвалидъяслы сетöм социальнöй услугаяс вылö тарифъяс вынсьöдан пöрадок йылысь положение содтöд серти.

Коми Республикаса Юралысь                                                    В. Торлопов

Сыктывкар

2003 вося декабр 29 лун

292 №

Вудж. Ануфриева, 3 353 пас

Вынсьöдöма

Коми Республикаса Правительстволöн

2003 во декабр 29 лунся 292 №-а шуöмöн

(содтöд)

Коми Республикаса государственнöй да 

муниципальнöй социальнöя могмöдан учреждениеясöн 

олöма гражданалы да инвалидъяслы сетöм 

социальнöй услугаяс вылö тарифъяс 

вынсьöдан пöрадок йылысь

положение

1. Панас

 1.1. Тайö Положениеыс индö Коми Республикаса государственнöй да муниципальнöй социальнöя могмöдан учреждениеясöн (водзö - социальнöй службаяс) олöма гражданалы да инвалидъяслы сетöм социальнöй услугаяс вылö Коми Республикаса региональнöй энергетическöй комиссияöн –тариф комитетöн тарифъяс вынсьöдан пöрадок. 

1.2. Тайö Положениесö быть збыльмöдны социальнöй службаяслы, кодъяс социальнöй услугаясысь олысьяслысь босьтöны дон.

2. Тарифъяс вынсьöдан пöрадок

2.1.  Социальнöй услугаяс вылö тарифъяс вынсьöдöм могысь социальнöй службаяс сетöны Коми Республикаса удж да йöзлы отсöг сетан министерстволы документъяс, кытчö пырöны:

мынтана социальнöй услугаяс вылö тарифъяс вынсьöдöм йылысь шыöдчöм;

гöгöрвоöдана гижöд;

рöштшöт тарифъяс экономическöя подулалöм (услуга сикас кузя рöштшöт калькуляция, статьяяс кузя рöскод расшифруйтöм);

воддза финансöвöй во кежлö да локтан финансöвöй во кежлö рöскодлöн да чöжöслöн смета (сы лыдын мынтысяна услугаяс босьтöмысь);

мынтана социальнöй услугаяс вылö рöштшöт тарифъяс.

2.2. Социальнöй службаясысь документъяс босьтан лунсянь дас вит уджалан лун чöжöн Коми Республикаса удж да йöзлы отсöг сетан министерство сöгласуйтö социальнöй услугаяс вылö рöштшöт тарифъяс  да петкöдлö найöс подулалан материалъяскöд, мый индöма тайö Положениелöн 2.1 пунктын, Коми Республикаса региональнöй энергетическöй комиссиялы – Тариф комитетлы.

Документъяс сöгласуйтöмын кö лоö öткажитöма, бергöдсьöны öткажитöмын подулалöмöн социальнöй службаяслы.

2.3. Коми Республикаса региональнöй энергетическöй комиссия –Тариф комитет видлалö документъяссö Коми Республикаса удж да йöзлы отсöг сетан министерствосянь документъяс пöлучитан лунсянь дас вит уджалан лун чöжöн.

Коланлун серти Коми Республикаса региональнöй энергетическöй комиссиялöн – Тариф комитетлöн эм право социальнöй службаяссянь корны социальнöй услугаяс вылö тарифъяс экономическöя подулалöм кузя содтöд материалъяс, та дырйи видлалан срокъяс нюжöдсьöны найöс дасьтöм да петкöдлöм вылö колана  мында лун вылö, но дас вит календарнöй лунысь оз дырджык.

2.4. Социальнöй службаясöн олысьяслы сетан мынтана социальнöй услугаясысь тарифъяс вынсьöдсьöны Коми Республикаса региональнöй энергетическöй комиссиялöн – Тариф комитетлöн решениеöн.

Коми Республикаса региональнöй энергетическöй комиссиялöн –Тариф комитетлöн решениеыс мöдöдсьö социальнöй службаяслы сiйöс примитан лунсянь вит уджалан лун чöжöн.


